
Uz podršku za razvoj vještina Trighetsfonden TSL-a, možete dobiti pomoć 
za razvoj vještina i karijere da biste ojačali svoju poziciju na tržištu rada. 
Na primjer, podršku možete koristiti ako želite steći nove vještine u svojoj 
trenutnoj profesionalnoj ulozi ili proširiti svoje vidike kako biste imali 
više mogućnosti za posao u budućnosti. Pomoć možete dobiti i ako želite 
promijeniti profesiju, u potpunosti ili djelomično.

Podrška znači da ćete dobiti personalizovanu pomoć savjetnika za karijeru 
i učenje. Savjetnik vam može pokazati različite mogućnosti u pogledu 
profesija i obuke, dati vam savjete pri donošenju odluka i podržati vas 
u raznim praktičnim pitanjima. Možda ispunjavate uslove za primanje 
studentske finansijske podrške.

Podrška za razvoj vještina organizacije Trygghetsfonden TSL vam je 
dostupna besplatno. Više o uslovima za podršku možete pročitati na 
stranici 3.

Podrška za razvoj 
vještina
– kada želite razviti vještine i ojačati svoju poziciju  
na tržištu rada

Podrška radnicima zaposlenim u kompanijama s kolektivnim 
ugovorima.

Savjetnik za učenje i karijeru pomoći će vam da 
prepoznate prilike u oblasti karijera i razvoja vještina i uputit 
će vas u to kako ih možete ostvariti.

Tokom pohađanja obuke možete dobiti naknadu do  
80 posto svojih prihoda.

Kako funkcioniše podrška

Podnošenje zahtjeva za podršku
U trenutku kada želite dobiti podršku za razvoj vještina, sami se prijavite na TSL.
se. Prvo ćemo provjeriti da li ispunjavate kriterije podobnosti, a zatim ćemo vam 
se javiti da bismo zakazali početni savjetodavni sastanak. Tokom tog sastanka 
imat ćete priliku podijeliti svoje ciljeve i misli o svojoj budućnosti, a reći ćemo 
vam i više o vašim mogućnostima podrške.

Detaljna uputstva
Ako želite i ako vam to bude potrebno, dobit ćete detaljne smjernice za karijeru 
i učenje kroz dodatne sastanke sa svojim savjetnikom. Tokom tih sastanaka 
zajednički ćemo razmotriti različite opcije koje će vam pomoći da ostvarite svoje 
lične ciljeve i da istovremeno ojačate svoju poziciju na tržištu rada.

Finansijska podrška tokom perioda obuke
Dok ne radite i pohađate kurs ili program obuke, postoje različite opcije 
finansijske podrške. 

Za obuku kraću od pet dana, Trighetsfonden TSL možda će moći da osigura 
kratkotrajnu kolektivnu stipendiju za učenje, koja donosi do 70% vašeg 
izgubljenog prihoda.

Za obuku koja traje pet dana ili duže, možete se prijaviti za studentsku 
finansijsku podršku za promjenu posla i prekvalifikaciju CSN-a (Švedskog 
odbora za finansiranje studija). Ako vaša prijava bude odobrena, možda ćete od 
nas moći da dobijete i dodatnu kolektivnu stipendiju za učenje. Tim različitim 
oblicima podrške može se nadoknaditi do 80 posto izgubljenog prihoda u 
maksimalnom trajanju od 44 sedmice u slučaju redovnog studija i duže od toga 
za vanredne studije.

Studentske finansijske podrške za promjenu posla i prekvalifikaciju 
od strane CSN-a
Ako se prijavljujete za studentsku finansijsku podršku za promjenu posla i 
prekvalifikaciju CSN-a, trebalo bi da se prijavite i za podršku za razvoj vještina 
Trighetsfonden TSL-a. U tom slučaju možemo vam pomoći tako što ćemo CSN-u 
dati formalno mišljenje, na što oni posebno obraćaju pažnju prilikom donošenja 
odluke o vašem studentskom finansiranju za promjenu posla i prekvalifikaciju. 
Nije važno da li nam se prijavite prije ili nakon što ste podnijeli svoju prijavu 
CSN-u.

Prijava za obuku i odsustvo sa posla
Ne zaboravite da se također morate prijaviti za kurs ili program koji želite 
pohađati. Ako planirate uzeti odsustvo, potrebno je da se unaprijed prijavite 
poslodavcu.

Uslovi za primanje podrške

Organizacija za promjenu posla radnika na području sporazuma 
Konfederacije švedskih preduzeća i LO-a.

Da li želite saznati više o tome?
Više informacija, novosti i ideja možete pronaći na našoj web stranici, TSL.se. 
Tamo se možete prijaviti i za našu podršku. Također nam se možete javiti  
za sva pitanja telefonom ili putem e-pošte:

Telefon	 010-480 91 00 (radnim danima 08.00–17.00)
E-pošta	 info@tsl.se

Pokriće od strane Trighetsfonden TSL-a
Da biste imali pravo na podršku Trighetsfonden TSL-a, vaš trenutni ili 
najnoviji posao mora biti u kompaniji s kolektivnim sporazumom u okviru 
oblasti sporazuma Konfederacije švedskih preduzeća i Švedske konfederacije 
sindikata (LO). Više o tome možete saznati na hittaomstallningsorg.se.

Trenutno ste zaposleni, vaš ugovor o radu je raskinut ili vam je 
istekao ugovor na određeno vrijeme
Možda imate pravo na podršku ako ste trenutno zaposleni, ali i u okviru naše 
podrške pri promjeni posla ako vam je ugovor o radu raskinut zbog nedostatka 
posla, bolesti ili ako vam je istekao ugovor na određeno vrijeme.

Radili ste 12 mjeseci od posljednja 24 mjeseca
Morali ste da radite u prosjeku najmanje 16 sati sedmično tokom kalendarskog 
mjeseca u trajanju od najmanje 12 mjeseci od posljednja 24 mjeseca. Rok od 24 
mjeseca može se produžiti, na primjer ako ste bili na porodiljskom odsustvu, 
vojnoj službi ili bolovanju.

Imate manje od 65 godina
Podršku možete primati do 64 godine i 11 mjeseci starosti.

Posebni uslovi za finansijsku podršku
Da biste ispunjavali uslove za studentsko finansiranje za promjenu posla  
i prekvalifikaciju CSN-a i naše kolektivne studijske stipendije, potrebno je, na 
primjer, da ste radili najmanje 16 sati sedmično tokom kalendarskog mjeseca 
najmanje 96 mjeseci (8 godina) u posljednjih 14 godina. Za kolektivne studijske 
stipendije također morate biti obuhvaćeni kolektivnim ugovorom u kojem su 
strane potpisale Glavni sporazum o sigurnosti, promjeni posla i zaštiti zaposlenja.

Slobodno nas kontaktirajte kako biste saznali na koju podršku imate pravo.


